CYNGOR  CYMUNED  TRAWSFYNYDD  COMMUNITY  COUNCIL
 



COFNODION  O’R  CYFARFOD  A  GYNHALIWYD  AR  6ED O DACHWEDD  2024

Yn bresennol:		Y Cadeirydd Annest Smith.
 
Y Cynghorwyr:	Keith O’Brien, Enid Roberts, Idwal Williams, Llywarch Davies, Aron Roberts.

Hefyd yn bresennol:	Karen Hughes (Swyddog Ariannol)
			Lona Williams (Clerc)
			Rory Trappe (Sylwebydd)

Ymddiheuriadau   	Elfed Roberts (Cynghorydd Sir), A. Huw Jones, Richard Davies, Sarah Hughes, Iwan Jones.


2411 -  CYFLWYNIAD GAN BARRIE JONES - GREAT BRITISH NUCLEAR

Gyrrwyd e-bost gan Steven Bray yn dweud nad oedd yn medru mynychu’r cyfarfod felly gyrrwyd Barrie Jones Pennaeth Technegol i’r cyfarfod i roi cyflwyniad ar sefyllfa SMRs yn Nhrawsfynydd. Adroddodd bod y rhaglen SMR yn ei wneud yn ofynnol i nodi'r dechnoleg a fyddai fwyaf addas ar gyfer y DU a sicrhau safleoedd a all gyflwyno'r rhaglen ar raddfa addas. Adroddwyd ei fod yn golygu adeiladu adweithyddion lluosog ar y safleoedd .Eglurodd eu bod wedi dewis canolbwyntio ar safleoedd oedd eisoes wedi'u henwebu fel rhai addas ar gyfer datblygiad niwclear newydd o fewn y datganiadau polisi cenedlaethol presennol.
[bookmark: _GoBack]Dywedodd eu bod yn ymwybodol iawn o farn trigolion Thrawsfynydd am addasrwydd y safle ar gyfer datblygiad niwclear newydd ac yr oeddent yn cydnabod bod gan Drawsfynydd gymuned oedd yn hynod gefnogol i orsafoedd niwclear newydd ac y byddent yn cadw’r safle mewn cof ar gyfer y dyfodol. 
Eglurwyd eu bod wedi cyd-weithio a Chwmni Egino a na fyddent yn dewis Trawsfynydd fel un o’n safleoedd CSH cychwynnol, oherwydd nad yw’n safle a enwebwyd yn y datganiadau polisi cenedlaethol, ac hefyd ei fod yn llai na safleoedd eraill a bod y lleoliad yn ei wneud yn anodd gan bod ffordd yr A470 yn y canol. 


2412 - COFNODION

Cyflwynwyd, cadarnhawyd a llofnodwyd cofnodion yr 2il o Hydref fel y rhai cywir gan y Cadeirydd.


2413 - MATERION YN CODI O’R COFNODION

1401(3b) a 2191(1) - Garej Lôn – Adroddoddwyd nad oedd dim datblygiad pellach gyda’r mater yma adroddodd y Clerc ei bod wedi e-bostio PC Elliw Roberts yn ei gwahodd i’r cyfarfod a na chafwyd ymateb, Cytunwyd e-bostio PC Elliw Roberts eto i’w gwahodd i gyfarfod ym mis Rhagfyr. 

1774(4) - Gardd Sylvia Crowe, Sgwar y Ddraig a’r Adeilad Man Gwylio – Dim adroddiad pellach. 

1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 – Adroddwyd nad oedd datblygiad pellach a bod angen aros i Elfed Roberts adrodd yn ôl yng nghyfarfod mis Rhagfyr. Adroddwyd bod e-bost wedi ei yrru i PC Delia Consterdine yn ei gwahodd i’r cyfarfod nid oedd ymateb i’r e-bost a cytunwyd i yrru e-bost arall i wahodd PC Delia Consterdine i gyfarfod mis Rhagfyr. 

1962(1) a 2138 - Adeiladau Cyhoeddus y Pentref – Adroddwyd gan y Cyngorydd Hefin Jones bod y cais wedi ei gyflwyno gan Rhian Jones i‘r loteri ond bod ambell gwestiwn angen eu hateb cyn i’r cais fynd i mewn yn swyddogol. 

2068(2) - Mynwent Pencefn – Adroddwyd gan y Clerc ei bod wedi gofyn am anfoneb gan Eric Edwards. Cysylltwyd â Dafydd Thomas Swyddog Cynllunio a Rheolaeth Datblygu Awdurdod Parc Cenedlaethol Eryri. Cafwyd e-bost yn ôl yn nodi bod angen sicrhau bod y pwyntiau ynghlwm a’r cais wedi ei cwblhau ac yn cael ei gyflwyno fel rhan o gais cynllunio. Roedd yn nodi hefyd bod yn bosib gyflwyno cais cynllunio ar gyfer safle tra nad ydym yn berchennog y safle.Cytunwyd y byddai’r Swyddog Ariannol yn gofyn i Rhys Llwyd weithredu ar ein rhan a pharatoi cais cynllunio ac os nad ydyw ar gael byddem yn gofyn i gwmni arall.
 2099(6) - Marciau Gwyn y Pentref/Maes Parcio Bryn Glas – Adroddwyd bod pris wedi ei dderbyn eisioes o £1203.00 i ail wneud y llinellau gwyn gan Mr Rhys Williams. Adroddodd y Cynghorydd Elfed Roberts ei fod wedi bod yn trafod gyda Adrian Williams Cyngor Gwynedd am bosibiliadau’r Cyngor o fabwysiadu’r tir. Dywedodd Adrian Williams fod grant ar gael gan y llywodraeth a’i fod am wneud cais am y grant yma cyn diwedd mis Tachwedd. Cytunwyd y byddem angen diweddariad am y sefyllfa gan y Cynghorydd Elfed Roberts yn y cyfarfod nesaf. 

2229(7) - Lloches Bws Ty Gwyn – Adroddwyd bod y Clerc wedi ymateb i e-bost Rhian Williams yn cymeradwyo’r awgrymiad i droi’r lloches fel ei bod yn gwynebu’r tŷ er mwyn cysgodi’r teithwyr. Derbynwyd e-bost yn ôl yn dweud ei bod allan o’r swyddfa ar hyn o bryd. 
2247(2) - Meinciau Gardd Salem – Adroddwyd bod y Swyddog Ariannol wedi derbyn anfoneb o £600 gan Mr David Owen ond nad oedd yn nodi disgrifiad o’r gwaith oedd wedi ei gyflawni. Cytunwyd y byddai’r Swyddog Ariannol yn gwirio’r pris a roddwyd yn wreiddiol i’r Cyngor ac i gysylltu yn ôl a Mr David Owen. 

2252(3) - Cofeb Hedd Wyn (Naomi Jones Awdurdod Parc Cenedlaethol Eryri) – Adroddwyd bod y Clerc wedi ymateb i gwestiynau Rhys Llwyd Davies dros e-bost sef a oedd yna unrhyw unigolyn penodol yn cynyrchioli’r Cyngor ar y mater.  A, a ydym ni wedi derbyn y cynnig mesur digidol yn uniongyrchol? Nid oedd datblygiad pellach yn dilyn hyn. 

2255(1) - Pont droed Llyn Trawsfynydd – Adroddodd y Cynghorydd Keith O’Brien ei fod o a’r Cynghorydd Sir Elfed Roberts wedi cyfarfod gyda Tom Williams ag Elin Parry Jones NRS a’u bod wedi ymddiheuro nad oedd llawer o newydd wedi bod am y bont, ond bod cynnydd yn digwydd, a bod y ffaith bod y ddogfen sef y cytundeb rhwng y Cyngor Plwy a’r cwmni trydan ar y pryd wedi bod yn fuddiol a’u bod yn awyddus i symud ymlaen gyda’r trefniadau. 

2327(2) - Sedd Wâg – Derbynwyd e-bost gan Aranli Thomas yn datgan diddordeb i ymuno gyda’r Cyngor. Cytunwyd cymeradwyo y 
Cais a’i wahodd i gyfarfod mis Rhagfyr.

2333(11) - Ffordd tu cefn i 1-6 Bro Prysor – Adroddwyd nad oedd datblygiad pellach nac ymateb wedi ei dderbyn gan Adra. 

2334(1) - Gwefan y Cyngor – Adroddodd y Swyddog Ariannol nad oedd wedi derbyn ymateb gan GWE Cambrian am wefan y Cyngor.  Cytunwyd y byddai’r Swyddog Ariannol yn e-bostio GWE Cambrian eto i ofyn am ddiweddariad pellach.

2379(2)	Drain ar ffordd Stesion – Adroddwyd bod y Clerc wedi gyrru lluniau o’r safle i Cyngor Gwynedd a nad oedd wedi derbyn 
ymateb pellach. 
 
2379(4) Bryn y Gofeb - Adroddwyd bod y Cynghorydd Enid Roberts wedi gofyn i Elfyn John Owen os oedd yn fodlon edrych ar y gwaith ym Mryn y Gofeb ond nid oedd wedi clywed ymhellach ganddo. Cytunwyd y byddem yn rhoi galwad ffon i Mr Owen i wirio os ydyw am wneud y gwaith. 

2391(4) – Mooring No. 1 - Adroddwyd gan y Swyddog Ariannol nad oedd y bar cyfyngiad uchder wedi ei osod hyd yma. 

2398(3) – Gwaith Garddio - Adroddwyd bod y Cynghorydd Enid Roberts wedi trafod gyda Mr Andrews a’i fod yn ymwybodol o ba waith sydd angen ei wneud yn y gerddi. 

2409(1) – Bont Afon Prysor - Adroddodd y Clerc bod Adrian Williams wedi cyfeirio’r mater at Beiriannydd Strwythurol i asesu’r safle gyda’r coed helyg ond nid oedd diweddariad pellach. 

2409(2) – Cerbydau y Maes Parcio - Adroddodd y Clerc ei bod wedi adrodd i’r DVLA am y cerbyd oedd yn y maes parcio yn anghyfreithlon. Adroddwyd bod y camperfan felyn wedi ei gwerthu i berson o Borthmadog.  Adroddodd y Clerc ei bod wedi cysylltu a’r perchennog newydd ond heb dderbyn ymateb.  Cytunwyd i gyfeirio’r mater ymlaen i Gyngor Gwynedd a nodi yn yr e-bost ei fod yn berryg yn y maes parcio pan fo plant yn cerdded tu ộl i’r cerbydau. Adroddwyd hefyd bod wal frics wedi dymchwel yn ymyl y toiledau cyhoeddus yn y maes parcio yn dilyn cael ei daro gan gerbyd. 

2409(3) – Arwyddion yr A470/Cyffordd A4212 - Adroddwyd bod y Clerc wedi derbyn ymateb bod y mater ynglyn a arwyddion wedi torri a gyda phaneli ar goll ar waelod y gyffordd tuag at Bala yn cael ei gyfeirio ymlaen i Merfyn o’r Adran Cefnffyrdd nid oedd diweddariad pellach. Cytunwyd ail yrru’r ohebiaeth ymlaen i Merfyn a ychwanegu nad oedd y gwaith wedi cael ei wneud a bod damwain wedi digwydd eto yn yr un safle ar ddechrau’r mis.  

2409(4) – Torch Sul y Cofio - Cadarnhaodd y Swyddog Ariannol bod y ddwy dorch ar gyfer Sul y Cofio wedi cyrraedd a cytunwyd y byddai’r Is-gadeirydd yn eu gosod. Cadarnhawyd y byddai’r Is-gadeirydd Hefin Jones yn adrodd yr englynion sydd ar y gof golofn ac y byddai’r Cynghorydd Keith O’Brien yn adrodd y Kohema.  Adroddwyd bod y Cynghorydd Enid Roberts wedi rhoi’r goriad i Fryn y  
Gofeb i’r Is-gadeirydd Hefin Jones.  

2409(6) – Llwybr Cyhoeddus rhwng Bryn y Gath a Phant Glas - Cytunwyd i ail yrru’r ohebiaeth i Gwyn Williams, Swyddog Llwybrau, Cyngor Gwynedd am y goeden oedd wedi disgyn ar y llwybr cyhoeddus rhwng ceunant Bryn y Gath a Phant Glas, yn ogystal a phont droed wedi oedd wedi torri. 


2409(7) – Garej Ty’n y Pistyll - Adroddwyd bod pryder bod bysus yn methu pasio ar adegau yn ymyl Garej Ty’n y Pistyll oherwydd y nifer o geir ar y ffordd. Cytunwyd cysylltu gyda Adrian Williams, Cyngor Gwynedd am y mater unwaith yn rhagor gyda’r ohebiaeth.  
Adroddwyd bod cwyn wedi dod i law gan Lloyds Coaches nad oedd yn bosib mynd heibio Garej Ty’n y Pistyll oherwydd bod 
cerbydau wedi parcio ym mhob man. Cytunwyd ysgrifennu i Gyngor Gwynedd a nodi bod y bysus yn hwyr ac yn cael eu dal 
yn ộl oherwydd bod rhai cerbydau yn parcio’n fler yn y pentref. 


2414 – GOHEBIAETH

(1)     Cais Cynllunio - NP5/78/2W - Cais cynllunio ôl-weithredol am gaban newydd a gosod decin allanol – Codwyd pryder yma  
    am y deunydd a fydd yn cael ei ddefnyddio ar gyfer yr adeilad. Cytunwyd y byddai’r Cynghorydd Sir Elfed Roberts yn  
    adrodd yn ộl yn y cyfarfod nesaf. 

(2)     Adrian Roberts Severn Wye: Adroddwyd bod cyfarfod wedi bod ar yr 21ain o Hydref. Yn y cyfarfod bu sgwrs gychwynol  
    am arian oedd ar gael i’r ardal ac i gynnal ardaloedd Cymreig. Roedd Dr Eifiona Lane a Jessie wedi arwain y cyfarfod.  
    Adroddwyd y bydd cyfarfod arall ym mis Rhagfyr a disgwyliwn am ddiweddariad yn y cyfarfod nesaf. 

(3)     Cais Cynllunio - NP5/78/AD2X - Caniatâd Hysbyseb i arddangos arwydd – Derbynwyd a chefnogwyd y cais. 

(4)     Derbyniwyd e-bost gan Gyngor Cymuned Llanystymdwy yn gofyn am gefnogaeth y Cyngor i adroddiad y Comisiwn  
       Cymunedau Cymraeg. Arwyddwyddodd y Cadeirydd i’r Cyngor gefnogi’r canlynol:
       Dynodi ardaloedd o arwyddocad ieithyddol yn gam allweddol tuag atgyfnerthu cymunedau Cymraeg. Gelwir ar   
       Lywodraeth Cymru a Chyngor Gwynedd i ddynodi ardaloedd o arwyddocad ieithyddol yn unol ag argymhelliad y  
       Comisiwn. Fel Cyngor mewn ardal y mae'r Gymraeg yn iaith bob dydd mwyafrif ei thrigolion, rydym yn credu bod 
       Adroddiad y Comisiwn Cymunedau Cymraeg yn un pwysig tu hwnt ac y byddai dynodi Ardaloedd o Arwyddocad 
       Ieithyddol yn gam ymlaen at sicrhau dyfodol ein cymunedau a diogelu'r Gymraeg fel iaith gymunedol. Byddai'r
       dynodiad yn rhwyddhau’r ffordd i amrywio polisi yn lleol gan roi ystyriaeth ddyledus i’r Gymraeg. Cytunwyd I ni ymateb i’r   
       e-bost yn cefnogi’r uchod.


(5)     Adroddwyd bod rhif 6 Bro Islyn yn eiddo i Gyngor Gwynedd. Cytunwyd anfon llythyr i Gyngor Gwynedd yn gofyn iddynt 
    ddiffodd y golau coch oedd yn peri niwsans i’r trigolion. 


2415- ADRODDIAD ARIANNOL

(1) Cadarnhawyd a llofnodwyd yr adroddiad ariannol a gyflwynywyd gan y Swyddog Ariannol gan y Cadeirydd. 

(2) Adroddwyd bod y Ffurflen Flynyddol a gyflwynwyd i’r Swyddfa Archwilio ar y 10fed o Fehefin yn parhau i gael ei archwilio. 
(3) Adroddwyd gan y Swyddog Ariannol mai 1.8% oedd y llogau oedd ar gael ar hyn o bryd mewn cyfrif banc cynilo pe bawn yn trosglwyddo arian Llys Ednowain i hwn. Cytunwyd y byddai’r Swyddog Ariannol yn trosglwyddo’r arian i gyfrif gyda llogau o 1.8%.  Adroddwyd y byddai’r Swyddog Ariannol yn paratoi adroddiad ar gyfer y cyfarfod nesaf yn 

(4) Adroddwyd nad oedd Evan Thomas a’i Feibion yn hapus i drwsio’r gadwen ar y bont yng nghae chwarae Tŷ Llwyd. Cytunwyd y byddai’r Swyddog Ariannol yn gofyn i gwmni G.L Jones a fyddent yn fodlon gwneud archwiliad ar y gadwen a cyflwyno pris am y gwaith.


2416- MATERION I’W TRAFOD AR Y PRYD

(1)    Adroddodd y Cynghorydd Enid Roberts bod caead gwter o flaen Bronallt heb gael ei osod yn wastad a bod cornel yn codi 
      arno rhag ofn i riwyn faglu. Dywedwyd bod dŵr yn rhedeg o’r un safle. Adroddodd y Swyddog Ariannol bod Dŵr Cymru yn 
      ymwybodol o’r sefyllfa ac yn ceisio datrys y broblem. 



(2)    Adroddodd y Cynghorydd Hefin Jones ei fod wedi bod ar gyfarfod Zoom gydag aelod o Gyngor Nefyn. Trafododd yr hyn yr 
      ydym wedi ei drafod ar ein Cyngor ni sef polisi Cymraeg i’r Cyngor Cymuned. Atgoffwyd ein bod wedi mabwysiadu yr un 
      polisi a mae Cyngor Nefyn wedi ei wneud. Adroddwyd bod 2 her wedi derbyn gan Gyngor Nefyn a’u bod wedi ennill yr 
      heriau yma. Galwyd ar y Cynghorau i gefnogi eu gilydd ac i gysylltu gyda’u gilydd pe bai her yn dod. Maent yn ceisio cael 
      Memorandwm o Ddealltwriaeth gan gyfuno polisiau iaith a cytuno i ymgysylltu a chynghorau eraill er mwyn cefnogi eu 
      gilydd. Dyma gynnwys y memorandwm: ‘Rydym yn ymrwymo i gydeihio efo Cynghorau Cymuned eraill sydd gyda’r Nod 
      Strategol o warchod a chynyddu defnydd y Gymraeg.
      Ymuno efo rhwydwaith cyswllt fydd y rhannu gwybodaeth ac yn cefnogi ein gilydd os bydd heriau with i ni barhau i 
      weithredu yn uniaith Gymraeg ac yn unol a'n Polisi laith. Galw ar y llywodraethau, am fwy o reolaeth ac adnoddau i wneud 
      penderfyniadau lleol ac am sefydlu a gweithredu polisiau leol fydd yn cynyddu niferoedd siaradwyr, aelwydydd a defnydd y 
      Gymraeg.  A Galw ar y llywodraethau i sicrhau fod pob cyfraith, polisi, cynllun, prosiect, gweithred a threfn lywodraethol 
      yn arwain at fwy o siaradwyr, aelwydydd a Chymunedau Cymraeg yng Nghymru. Cytunwyd i gefnogi hyn fel Cyngor. 
      Cytunwyd ein bod yn e-bostio Cyngor Nefyn i gefnogi hwn.’
 
(3)    Adroddodd y Swyddog Ariannol bod cyflwr ffordd y pentref yn ofnadwy i gerbydau a cerddwyr. Cytunwyd i gysylltu gydag  
      Adrian Williams Cyngor Gwynedd. 


2417 - MATERION AR GYFER Y CYFARFODYDD NESAF

(1) Coeden Nadolig - Adroddwyd nad oedd yn bosib i Mr Dewi Williams ddarparu coeden Nadolig eleni. Cynigodd y Cadeirydd 
Annest Smith goeden Nadolig pe bai yn bosib i rhywun i’w nol hi. Adroddodd y Cynghorydd Enid Roberts y byddai’n gofyn i Gwmni Tir a Choed nộl y goeden. 

(2)    Ymgyrch Stad y Goron – Adroddodd y Cynghorydd Hefin Jones bod Cyngor Gwynedd a Chyngor Sir Fynwy yn galw ar   
   Lywodraeth Stad y Goron i gael ei ddatganoli i’r Senedd yng Nghaerdydd. Mae biliwn o bunau’n cael ei roi pob blwyddyn  
   i’r teulu Brenhinol. Mae yr Alban yn cael yr un cyfanswm o arian ac yn cael ei wario fel y mynnent. Maent yn ceisio I’r un  
   peth ddigwydd yma. Adroddodd y Cynghorydd Hefin Jones y byddai’n rhannu rhagor yn ystod y cyfarfod nesaf. 

(3) Adroddwyd bod R B Williams am roi gorau i dorri gwair y llwybrau cyhoeddus, Mynwentydd, Cae Chwarae Ty Llwyd a’r tir  
       o amgylch Cofeb Hedd Wyn.  Mae’r Swyddog Ariannol wedi cysylltu a Gwyn Williams Swyddog Llwybrau Cyngor  
       Gwynedd i ofyn os yw yn bosib cael map o’r llwybrau er mwyn paratoi tendr ar gyfer prisiau gan gwmniau eraill.  


2418 - ADRODDIADAU O GYFARFODYDD YN YSTOD Y MIS

(1) Llywodraethwyr Ysgol Bro Hedd Wyn - Adroddodd y Cynghorydd Idwal Williams ei fod wedi mynychu cyfarfod yn  
       ddiweddar.  Mae Cynllun Datblygu’r Ysgol wedi ei greu.  Hefyd mae £1000 wedi ei gyfrannu i gyllideb yr ysgol gan  
       Tesco Porthmadog.  Adroddodd hefyd bod holiaduron rhieni a phlant yn gadarnhaol. 





CYFARFOD NESAF 4ydd o Ragfyr 2024. 


